
ADMINISTRACION LOCAL
MUNICIPAL
VIGO

Ordenanzas e Regulamentos

APROBACION DEFINITIVA E TEXTO INTEGRO DO REGULAMENTO
DE ORGANIZACION E FUNCIONAMENTO DA MESA XERAL DE
NEGOCIACION CONXUNTA DE PERSOAL FUNCIONARIO E LABORAL

ANUNCIO

Aprobado inicialmente polo Pleno en sesidon ordinaria de data 12 de setembro de 2025
o acordo de “Regulamento de organizaciéon e funcionamento da mesa xeral de negociacién
conxunta de persoal funcionario e laboral do Concello de Vigo”, e publicado anuncio no Boletin
Oficial de la Provincia de Pontevedra nimero 183 de 25 de setembro de 2025, ao non terse
presentado reclamaciéns durante o prazo de exposicion ao publico, queda automaticamente
elevado a definitivo o dito acordo.

En cumprimento do disposto no artigo 70.2 da Lei 7/1985, de 2 de abril, Reguladora das
Bases de Réxime Local, publicase o texto integro do citado regulamento que se reproduce a
continuacidn:

“TEXTO INTEGRO DO REGULAMENTO DE ORGANIZACION E FUNCIONAMENTO DA MESA
XERAL DE NEGOCIACION CONXUNTA DE PERSOAL FUNCIONARIO E LABORAL DO CONCELLO
DO CONCELLO DE VIGO.-

EXPOSICION DE MOTIVOS

CAPITULO I: OBXECTO E AMBITO
Artigo 1. Obxecto

Artigo 2. Ambito de aplicacién e actuacién

Artigo 3. Principios basicos da actuacién negocial

CAPITULO II. COMPOSICION E ORGANIZACION

Artigo 4.- Representatividade e composicion da mesa
Artigo 5.- Constitucién da Mesa

Artigo 6.- A Presidencia

Artigo 7.- A Secretaria

Artigo 8.- Os membros

Artigo 9. Materias obxecto de negociacién

Artigo 10. Asuntos excluidos da negociacion colectiva

CAPITULO IIL- NORMAS XERAIS DE FUNCIONAMENTO

Artigo 11.- Sesions

Artigo 12.- Orde do dia

Artigo 13.- Actas

Artigo 14.- Dos acordos

Disposicién Adicional Primeira. Renovacion dos membros das Mesas
Disposicion Adicional Segunda. Normas de aplicacion

Disposicion Final Unica. Publicacién e entrada en vigor

EXPOSICION DE MOTIVOS

A Constitucion Espafiola de 1978 na Seccién 12, do Capitulo 22 do Titulo 12 baixo a rdbrica
“Dos Dereitos fundamentais e liberdades Publicas” recofiece no seu artigo 28 o dereito a
negociacién e representacion colectiva xunto o dereito a folga e liberdade sindical.

A Lei Organica 11/1985, do 2 de agosto, de Liberdade Sindical desenvolve o artigo 28.1 da
CE e materializa o dereito a sindicarse libremente, a elecciéon de representantes sindicais e
exercicio da actividade sindical. O dereito fundamental de liberdade sindical comprende entre
outros, o dereito dos sindicatos ao exercicio das facultades de negociacién colectiva en tanto
que constitie manifestacion do libre exercicio da actividade sindical para a reforma e promoven
os intereses econdmicos e sociais que son inherentes a dita actividade sindical (Sentenza do
Tribunal Constitucional nim. 105/1992),

No ambito da funcién publica o Real Decreto Lexislativo 5/2015, do 30 de outubro, polo
que se aproba o texto refundido da Lei do Estatuto Basico do Empregado Publico (TREBEP), no
seu capitulo IV do Titulo III regula a negociacion colectiva dos empregados publicos e destaca
os principios de legalidade, cobertura orzamentaria, obrigatoriedade da negociacion, boa fe,
publicidade e transparencia que deben presidir a negociacidn.

O artigo 36.3 do TREBEP establece a constitucion dunha Mesa Xeral de Negociacién na
Administracion Xeral do Estado, en cada unha das Comunidades Auténomas, Cidades de Ceuta
e Melilla e Entidades Locais para a negociaciéon de todas aquelas materias e condiciéns de
traballo comuns ao persoal funcionario, estatutario e laboral. Iso sen prexuizo da constitucion
da Mesa Xeral de Negociacién de Funcionarios atendendo a aquilo disposto no artigo 34.1 do
propio Texto Refundido do Estatuto Basico do Empregado Publico e mesa de laborais.

Pola stia banda, o artigo 15.2 da Lei 40/2015, de 1 de outubro, de Réxime Xuridico do Sector
Publico (LRXSP), determina que os 6rganos colexiados das distintas Administraciéns Publicas
en que participen organizacions representativas de intereses sociais poderanlles establecer ou
completar as stias propias normas de funcionamento.

Neste contexto, a Mesa Xeral de Negociacion Conxunta de persoal funcionario e laboral do
Concello conxunta en sesion de data 4 de decembro de 2024 acordou a modificacién das normas
de funcionamento vixentes. Preténdese con iso, establecer un marco comin de funcionamento
para todas as mesas e asi, poder realizar un labor de negociacién organizado e 4 vez axil que
dea resposta aos intereses do persoal empregado publico, logrando asi unha maior eficiencia
na xestion de todas as materias suxeitas a negociacion.

CAPITULO I: OBXECTO E AMBITO

Artigo 1. Obxecto

1. O presente regulamento ten por obxecto establecer as normas de organizaciéon e
funcionamento da Mesa Xeral de Negociacién Conxunta de persoal funcionario e laboral do
Concello constituida conforme aos artigos 35 e 36 do TREBEP.

2. Asi mesmo regula o procedemento para adopciéon dos acordos asi como as restantes
condicions formais de validez ou eficacia derivados dos mesmos, nos termos establecidos no
artigo 38 do TREBEP.

Artigo 2. Ambito de aplicacién e actuacién

1. Estas normas seran aplicables 4 Mesa Xeral de Negociacién Conxunta de persoal funcionario
e laboral do Concello de Vigo como drgano de negociaciéon para todas aquelas materias e
condiciones de traballo comuins a ambos tipos de persoal empregado publico.

2. O dmbito de actuaciéon da Mesa Xeral de Negociacién Conxunta estenderase ao persoal
funcionario e laboral do Concello de Vigo, exercendo as suas funciéons con respecto as materias
comuns previstas na lexislacién aplicable na materia.

Artigo 3. Principios basicos da actuacion negocial

1. A negociacién, dentro do seu dmbito respectivo e en relacién coas competencias sobre as
materias que son propias efectuarase por ambas as partes baixo o establecido no Capitulo 1V,
Titulo Il do Estatuto Basico do Empregado Publico e conforme aos principios de legalidade,
cobertura orzamentaria, obrigatoriedade, boa fe negocial, publicidade e transparencia, coa
finalidade de mellorar as condiciéns de traballo dos empregados publicos, buscando unha
maior eficacia e eficiencia no funcionamento da Administracién e a calidade do servizo que se
presta aos cidadans.

2. A boa fe, lealdade e cooperacién na negociacidon implicara que as partes se facilitaran cantos
datos, informes e documentacién sexa necesaria para o bo desenvolvemento de negociacion
dentro dos limites marcados pola Lei.

CAPITULO 1I. COMPOSICION E ORGANIZACION

Artigo 4.- Representatividade e composicion da mesa

1. A Mesa Xeral de Negociacion Conxunta de persoal funcionario e laboral do Concello é un
6rgano de composicidn paritaria, priorizando que se poida cumprir co establecido na lexislacién
en materia de igualdade de xénero. Neste sentido estan lexitimados para estar presentes na
mesma, por unha banda, os/as representantes da Administraciéon correspondente, e por outra
banda as organizaciéns sindicais mais representativas tomando en consideracion os resultados
obtidos nas elecciéns aos érganos de representaciéon do persoal funcionario e laboral deste
Concello.

2. De conformidade cos criterios de representacion establecidos nos artigos 35.1 e 36.3
do Estatuto Basico do Empregado Publico, e artigos 6 e 7 da Lei Organica 11/1985, do 2 de
agosto, de Liberdade Sindical, a Mesa Xeral de Negociaciéon Conxunta de persoal funcionario e
laboral do Concello de Vigo estara integrada, dunha banda, pola representaciéon do Concello, e,
por outra, pola representacidon das organizacions sindicais lexitimadas para iso en proporcion
4 sua representatividade.

3.- A lexitimacion para formar parte da Mesa correspondera nos termos legalmente previstos

a) As organizacions sindicais mais representativas a nivel estatal.

b) As organizacidns sindicais mais representativas a nivel da Comunidade Auténoma de
Galicia.

c) Aos sindicatos que obtivesen nas elecciéns sindicais do Concello o 10% de
representantes tanto para o persoal funcionario como para o laboral.

4.- Conforme ao artigo 35 do TREBEP, a Mesa estara formada polas persoas que designen as
duas partes negociadoras, establecéndose a composicién numérica das Mesas correspondentes
sen que ningunha das partes poida superar o nimero de quince membros:

— Vogais designados pola Corporacién: a designacion dos membros representativos
do Concello, vogais e Secretaria da Mesa, asi como as persoas suplentes realizarase
mediante Resolucién da Alcaldia ou do titular da concelleria en que delegue a
competencia en materia de recursos humanos.

— Vogais por parte das Organizaciéns Sindicais: a representatividade de cada unha
das organizacidns sindicais lexitimadas para estar presentes na Mesa Xeral de
Negociacién Conxunta de persoal funcionario e laboral determinarase, conforme ao
art. 36 de TREBEP, en proporciéon a suma do conxunto dos representantes obtidos
por cada unha delas nos 6rganos de representacién unitarios, Xunta de Persoal e
Comité de Empresa. Dita representatividade expresada en porcentaxe sera fixada
na resoluciéon de composicidn numérica que se dite tralas eleccions sindicais e
determinara o peso do voto ponderado de cada organizacion sindical.

Non obstante, por acordo de ambas partes poderase establecer a composiciéon da Mesa
nun membro vogal por cada organizacién sindical lexitimada para estar presente na Mesa,
correspondendo igual nimero de membros vogais 4 parte do Goberno.

5. Cada unha das partes negociadoras podera designar os membros suplentes en nimero
non superior ao de titulares, cos mesmos dereitos que o titular. As organizaciéns sindicais
comunicaran, por escrito, 4 Secretaria da Mesa o nome das persoas titulares e as stias suplentes,
que poderan actuar indistintamente, sen superar en ningin caso o nimero que corresponda
a cada organizacién sindical. Dita designaciéon podera ser modificada en calquera momento.
Cando asista 4 reunion a persoa titular e a sia suplente, entenderase que este ultimo faino en
calidade de asesor ou asesora, suxeitdndose aos limites da devandita figura.

6. Na composicion da mesa procurarase a presenza equilibrada de mulleres e homes conforme
a o Plan de Igualdade do Persoal ao Servizo do Concello de Vigo (medida 4.2),

7. As partes negociadoras poderan contar coa asistencia nas deliberacions de asesores ou
asesoras, que interviran con voz, pero sen voto. As persoas asesoras seran como maximo duas
por cada organizacion sindical, que poderan participar nos debates cando o membro titular lle
ceda a quenda de palabra.

Artigo 5.- Constitucion da Mesa

1. Conforme ao artigo 35.1 do TREBEP a Mesa quedarad validamente constituida cando,
ademais da representacién do Concello de Vigo e sen prexuizo do dereito de todas as
organizacions sindicais lexitimadas a participar nelas en proporcién a sda representatividade,
tales organizacions sindicais representen, como minimo, a maioria absoluta en voto ponderado.

2. Ademais, para a valida celebracién das sesidns, a efectos de deliberacidns e toma de acordo,
requirese a asistencia da persoa que ocupe a Presidencia e da persoa que ocupe a Secretaria
da Mesa, ou, no seu caso de quen os substitda.

Artigo 6.- A Presidencia

1. 0/a presidente/a da Mesa Xeral sera o Alcalde ou Alcaldesa ou concelleiro/a en que delegue
a competencia en materia de recursos humanos. No caso de vacante, ausencia, enfermidade,
ou outra causa legal, o/a Presidente/a sera substituido/a seguindo o réxime de substitucidon
previsto na lexislacién de réxime local para concelleiros/as delegados/as.

Correspondera 4 Presidencia da Mesa

a) Acordar a convocatoria das sesions da mesa, a iniciativa propia ou a proposta da maioria
absoluta das organizacidns sindicais lexitimadas.

b) Fixar a orde do dia, tendo en conta, no seu caso, as peticiéons das organizaciéns
lexitimadas formulada por maioria no periodo conferido ao efecto e sexan competencia
da mesa de negociacion.

c) Presidir as sesions, moderar o desenvolvemento dos debates e suspendelos por causas
xustificadas.

d) Dar por concluido o punto da orde do dia cando a cuestidn estea suficientemente
debatida.

e) Asegurar o cumprimento das leis.
f) Visar as actas e certificacidons dos acordos do érgano.
g) Impulsar a tramitacién e execucion dos acordos adoptados na Mesa.

h) Exercer cantas outras funcidns sexan inherentes a sia condicién de Presidente/a da
Mesa.

Artigo 7.- A Secretaria

A Secretaria da Mesa de Negociacion correspondera a persoal funcionario do grupo A,
subgrupo A1l pertencente a rama xuridica designado pola concelleiro/a delegado en materia
de recursos humanos.

Corresponde a Secretaria da Mesa

a) Asistir 4s reunions con voz pero sen voto.

b) Efectuar a convocatoria das sesions por orde da Presidencia, asi como as notificaciéns
aos membros da Mesa Xeral.

c) Recibir dos membros da Mesa Xeral os actos de comunicacion, notificaciéns, peticions de
datos, rectificacidons ou calquera outra clase de escritos dos que deba ter cofiecemento.

d) Preparar o despacho dos asuntos, redactar e autorizar as actas das sesions.
e) Redactas as actas das sesidns

f) Computar o resultado das votacidns.

g) Expedir certificacions dos acordos aprobados.

h) Cantas outras funciéns sexan inherentes 4 sta condicién de secretario/a, incluindo
informar aos membros da Mesa Xeral sobre o estado dos acordos adoptados na anterior
acta aprobada.

Artigo 8.- Os membros.

1. Corresponde aos membros da mesa

a) Recibir, cunha antelacién de cinco dias, o anuncio previo a convocatoria das sesiéns
ordinarias.

b) Recibir,cunhaantelacionminimadedezdiasparaassesidonsordinariaseextraordinarias,
a convocatoria contendo a orde do dia das reunidons, estando a informaciéon sobre os
temas que figuren na orde do dia a stia disposicién en igual prazo.

c) Recibir cunha antelacién minima de dous dias habiles para as sesiéns extraordinarias
prazo que podera reducirse en casos de situacions extraordinaria ou forza maior nos
termos do artigo 11.3.

d) Participar nos debates das sesidns.

e) Exercer oseudereito 6 voto e formular o seu voto particular, asi como expresar o sentido
do seu voto e os motivos que o xustifican.

f) Formular rogos e preguntas.
g) Obter a informacién precisa para cumprir as funciéns asignadas.
h) Cantas outras funcidns sexan inherentes 4 stia condicién de membros da Mesa Xeral.

2. 0s membros da Mesa non poderan exercer estas funciéns cando concorra calquera motivo
de abstencidn previsto na lei. As responsabilidades e obrigas dos membros da Mesa Xeral son
as que se contemplan na lexislacién vixente con caracter xeral para a representacion sindical
e para o persoal empregado publico no exercicio das stas funciéns, establecéndose o deber de

sixilo profesional das informaciéns a que tivesen acceso como consecuencia da sta actuacién
como membros da Mesa, nos termos do establecido nos artigos 52 a 54 do TREBEP.

Artigo 9. Materias obxecto de negociacion

A Mesa Xeral de Negociacion Conxunta de persoal funcionario e laboral do Concello exercera as
suas funciéns con respecto as materias previstas na lexislacion aplicable e vixente en cada caso.
Concretamente as referidas no artigo 37 do TREBEP, asi como tamén aqueloutras que poidan
ser obxecto desta, a condiciéon de que se trate de materias comuns que reciban un tratamento
unitario, para ambas clases de persoal empregado publico.

Artigo 10. Asuntos excluidos da negociacidon colectiva

Con todo, non estara suxeito a negociacion

a) As potestades de organizacién do Concello sempre que non tefian repercusion sobre as
condiciéns de traballo do persoal empregado publico.

b) A regulacion do exercicio dos dereitos da cidadania e das persoas usuarias dos servizos
publicos, asi como o proceso de formacion dos actos e disposicidons administrativas.

c) A determinacion das condicidns de traballo do persoal directivo.
d) Os poderes de direccion e control propios da relaciéon xerarquica.

e) A regulacion e determinacion concreta, en cada caso, dos sistemas, criterios, 6rganos e
procedementos de acceso ao emprego publico e a promocién profesional.

CAPITULO II.- NORMAS XERAIS DE FUNCIONAMENTO

Artigo 11.- Sesions

1.- A Mesa Xeral de Negociacién Conxunta de persoal funcionario e laboral do Concello
reunirase nas dependencias do Concello que ao efecto se habiliten, con caracter ordinario, ddas
veces 0 ano.

2. As convocatorias das sesions ordinarias, xunto coa correspondente orde do dia, enviaranse
cunha antelacién minima de dez dias habiles a data de celebracién. Previamente, a Secretaria
comunicara a parte sindical anuncio previo de convocatoria cunha antelacién minima de cinco
dias habiles, para que poida efectuar a stia proposta de orde do dia. As propostas das materias
a incluir na orde do dia deben formularse en termos concretos e debidamente motivadas ao
obxecto de que poidan ser obxecto de estudio previo para a correcta abordaxe do proceso
negocial.

2.- Asi mesmo, a Mesa Xeral de Negociacion Conxunta de persoal funcionario e laboral
do Concello reunirase con caracter extraordinario, previa convocatoria da Presidencia cunha
antelaciéon minima de dez dias habiles,

a) A instancias da Presidencia, con base na urxencia dos asuntos a tratar.

b) Por acordo entre a representaciéon da Administracién e das organizaciéns sindicais
presentes, que podera producirse ao finalizar cada sesion, con fixacion da data de
convocatoria.

c) Por decision da maioria absoluta das organizacions sindicais presentes na respectiva
Mesa que igualmente podera ser expresada ao finalizar cada sesion.

3.- Non obstante, en casos de extraordinaria urxencia debidamente motivada, poderase
convocar sesions cunha antelacién minima de dous dias habiles, prazo que podera reducirse
en casos de situacions extraordinaria ou forza maior. As sesiéns extraordinarias e urxentes
deberan incluir no seu primeiro punto da orde do dia a ratificaciéon da urxencia, que debera ser
aprobada polas maioria sindical mediante o sistema de voto ponderado e pola representacién
da Administracion.

4.- A documentacion integra dos asuntos da orde do dia que deban servir ao debate, e no
seu caso votacidn, deberan figurar a disposicién dos integrantes da mesa, a través de medios
electrdénicos, dende o mesmo dia da convocatoria. Con caracter previo aos informes que garanten
a viabilidade técnica, xuridica e econdmica do expediente, poderd someterase a negociacién
unha proposta técnica debidamente asinada.

5.- A sesion da mesa correspondente, convocada en tempo e forma, quedara validamente
constituida en tanto que os membros das organizacions sindicais presentes e membros da
Administracion, representen a maioria absoluta de cada unha das partes conforme ao voto
ponderado determinado na constitucién xunto coa persoa titular da Presidencia e Secretaria.

6.- As sesidns seran convocadas en horarios que non obstaculicen a conciliacién das persoas
que asistan 4 mesma conforme a o Plan de Igualdade do Persoal ao Servizo do Concello de Vigo
(medida 4.3).

Artigo 12.- Orde do dia.-

1. A orde do dia das reuniéns e convocatorias ordinarias contera os seguintes puntos:

a) Aprobacion da acta da reunion anterior.
b) Asuntos a tratar na reunién.

c) Rogos e preguntas: que poderdn versar sobre calquera outro asunto non incluido
na orde do dia e que poida dar lugar ao inicio de negociaciéon e/ou a solicitude de
informacién.

2. Polo que respecta as extraordinarias, sexan ou non urxentes, a orde do dia limitarase aos
asuntos para os que se convocou , sen que poidan incluirse rogos e preguntas.

3. Conforme ao artigo 17.4 da Lei 40/2015, non poderan ser obxecto de deliberacién ou acordo
ningn asunto que non figure incluido na orde do dia, salvo que asistan todos os membros do
6rgano colexiado e sexa declarada a urxencia do asunto polo voto favorable da maioria da Mesa.

4. A peticion expresa dalgin membro da mesa farase constar en acta o posicionamento ou
opinién con respecto a algin punto da orde do dia.

5. Cando a acumulacién de asuntos sexa considerable e resulten imposible tratalos todos, a
Mesa Xeral podera acordar a orde en que deberan ser debatidos, quedando incluidos no orde
do dia da sesidn seguinte aqueles temas non tratados.

6. A mesa podera decidir a constituciéon dos grupos de traballo que considere oportunos para
a preparacidn das propostas que deban ser estudadas e aprobadas por ela.

Artigo 13.- Actas

1.- De cada sesion ou reunién que celebre a mesa levantarase acta, que conter, polo menos:

— Lugar e data da celebracion.
— Hora de comezo e finalizacion da reunion.

— Nome e apelidos das persoas asistentes de cada unha das partes e a suda
representatividade.

— Caracter ordinario ou extraordinario da convocatoria, con indicacién da sua
urxencia, no seu caso.

— Asuntos comprendidos na orde do dia, asi como os acordos ou pactos que se adopten,
ou no seu caso, indicaciéon de non chegarse a ningtn acordo ou pacto.

Na acta figurar3, a solicitude dos respectivos membros da Mesa Xeral, o voto ou pronunciamento
contrario ao acordo adoptado, a stia abstencion e os motivos que a xustifiquen ou o sentido do

seu voto ou pronunciamento favorable. Calquera integrante da mesa ten dereito a solicitar a
transcricion integra da sua intervencién ou proposta, sempre que aporte no acto, ou no prazo
que sinale a Presidencia, o texto que se corresponda fielmente coa sua intervencién, facéndose
constar na acta ou unindose copia 4 mesma.

0 borrador da acta remitirase con suficiente antelacion a todos os membros titulares para
a sua aprobacioén na seguinte sesion ordinaria que se celebre.

2.- Aos efectos da confeccion das actas poderase gravar a sesidén do cal se informara aos
integrantes da mesa. Dita gravacion tera o caracter de informacion auxiliar e de apoio e unha
vez aprobada a acta procederase a sda eliminacion.

3.- As actas, unha vez aprobadas, seran asinadas pola persoa titular da Secretaria, co visto
e prace do titular da Presidencia.

4.- Poderan expedirse certificacions dos acordos da Mesa antes de ser aprobadas as actas
que os contefian, sempre que se faga a advertencia ou condicién neste sentido e a reserva dos
termos que resulten da aprobacion da acta correspondente.

Artigo 14.- Dos acordos

1.- Os acordos da Mesa Xeral de Negociacién Conxunta de persoal funcionario e laboral do
Concello requiriran para sda validez, o acordo da maioria de cada unha das representacions:da
administracién e da parte sindical.

2. Considerando o criterio da proporcionalidade para conformar a unidade de voto da parte
da representacion sindical, debera seguirse o sistema de voto ponderado que cada organizacién
sindical ostente segundo a resoluciéon de composicién numérica que se dite tralas eleccidons
sindicais.

3.- O acordos da Mesa Xeral de Negociacion Conxunta de persoal funcionario e laboral
requiriran para a sda validez e eficacia a aprobacién expresa e formal polo 6rgano competente.
Disposicion Adicional Primeira. Renovacion dos membros das Mesas

1. A representacion da Administracién serd renovada en caso de reestruturacién da
Corporacién que afecte 4 mesma.

2. A renovacion de representacion das Organizacions Sindicais producirase cada catro anos
cando conclia o ultimo proceso electoral sectorial. Con todo, sera de aplicacién o apartado 1 da
disposicion adicional primeira da Lei organica de liberdade sindical e o artigo 35.2 do TREBEP.

Disposicion Adicional Segunda. Normas de aplicacion

1. No non previsto neste Acordo, estarase ao disposto no Capitulo IV do RDL 5/2015 do 30
de outubro polo que se aproba o texto refundido do Estatuto Basico do Empregado Publico
e, supletoriamente, na lexislacion que regule o réxime xuridico dos 6rganos colexiados das
Administracions Publicas, e demais normas de aplicacion.

2. O establecido neste Regulamento sera de aplicacion, con caracter supletorio, 4s mesas
de negociaciéon que carezan de normas propias de funcionamento, agis no que se refire a
composicion.

Disposicién Final Unica. Publicacién e entrada en vigor

Este regulamento sera publicado no Boletin Oficial da Provincia e producirase a stia entrada
en vigor unha vez transcorra o prazo previsto no artigo 65.2 da Lei 7/1985 Reguladora de
Bases de Réxime Local”

Contra a aprobacién definitiva do presente acordo podera interpofierse directamente recurso
contencioso-administrativo, ante a Sala do Contencioso-Administrativo do Tribunal Superior
de Xustiza de Galicia, no prazo de dous meses a contar desde o dia seguinte ao da publicacién
deste anuncio no Boletin Oficial da Provincia, de conformidade co artigo 46 da Lei 29/1998,
de 13 de xullo, da Xurisdiccién Contencioso-Administrativa.

Vigo, data segundo sinatura electrénica 4 marxe.
SGF

A Concelleira de Seguridade, Contratacién, Festas e Xestion Municipal, Dona. Patricia
Rodriguez Calvifio (Resolucion da Alcaldia de data 19.06.2023 modificada por Resolucion de
data 25.09.2025 e Resolucién de delegacion especificas de data 28.06.2024, BOP n? 133 de
data 09.07.2024)

